
Xülasə: Məqalədə kimya fənninin tədrisində istifadə edilən texnologiyalardan, təlim 

metodları və bu metodların bir növü olan layihələr metodu haqqında, layihələr 

metodunun tətbiqi zamanı təhsilalanlarda formalaşdırılan  bacarıqlar, layihənin 

tipoloji xüsusiyyətlərini müəyyənləşdirərkən nəzərə alınanlar, layihənin növləri 

haqqında  məlumat verilmişdir. Həmçinin məqalədə halogenlərin, hidrogen 

halogenidlərin və halogenli birləşmələrin insan orqanizminə və ətraf aləmə 

təsiri, fayda və zərərləri haqqında məlumat verilmişdir. 

Texnologiya dedikdə nəzərdə tutulmuş olan nədən ibarətdir?  “Texnologiya 

- istehsal prosesi, istehsaldakı üsul və vasitələr haqqında biliklərin məcmusudur". 

(İzahlı lüğət) Müxtəlif dövrlərdə elm sahəsində çalışan, axtarışlar aparan filosoflar 

tərəfindən pedaqoji texnologiyalara dair bir sıra təriflər verilmişdir. 

 “Pedaqoji texnologiya psixoloji-pedaqoji qaydaların cəmidir və bunlar 

formaları, metodları, üsulları, priyomları, tərbiyə vasitələrini müəyyən 

edir”(B.T.Lixaçov) [1] 

 Pedaqoji-texnologiya-təlim prosesinin reallaşdırılmasının məzmunlu 

texnikasıdır.(V.P.Bespalko) [1] 

Müxtəlif fənləri tədris edən  müəllimlər dərsin mövzusunun təhsilalanlar 

arasında dərin maraq yaratması üçün  səy göstərirlər. Nümunə üçün kimya fənnini 

götürdükdə bu fənni tədris edən müəllimin əsas məqsədi yalnız öyrənənlərə 

kimyəvi hadisələri,kimyəvi reaksiyaları, kimyəvi elementləri, kimyanın əsas 

qanunlarını və qanunauyğunluqlarını öyrətmək deyil, habelə  kimya fənninin 

insanlığa, təbiətə bir sözlə dünyaya olan təsirinin məntiqli surətdə 

mənimsənilməsini təmin etmək, real həyatda kimyanın rolunun nədən ibarət 

olduğunu öyrətməkdir. 

Kimya fənninin ümumtəhsil məktəblərində 7-ci sinifdən keçirildiyini nəzərə 

alsaq ki, bu təhsilalanların 12-17 yaş aralığına təsadüf edir. Bu yaş aralığında olan 

şagirdlər ənənəvilikdən uzaqlaşmağa çalışırlar, öz bacarıqlarını göstərmək üçün 

can atırlar, müəllimin avtoritar üslubundan, reproduktiv, yəni təkrarlanan 

təlimlərdən sıxılırlar. Bu baxımdan, interaktiv metodlardan  istifadə etməklə, 

şagirdyönümlülük prinsipi nəzərə alınmaqla qurulmuş dərs sistemi daha 

effektivdir. 

İnteraktiv təlim qarşılıqlı fəaliyyətə əsaslanan təlim mənasına gəlmiş olur. 

Şagirdlərdə XXI əsrdə lazım olan bacarıqlardan problemi həll etmək, kritik, yəni 

tənqidi düşünmək bacarığını və bunun kimi digər bacarıqları   inkişaf etdirir. 

Qeyd etmək lazımdır ki, ənənəvi üsulla dərs keçirilən məktəblərdən fərqli olaraq, 

müasir təlim texnologiyaları ilə dərs keçirilən məktəblərdə hər bir təhsilalanın 

inkişafını təmin etmək üçün onlara fərdi yanaşılmalıdır. Təhsil sahəsindəki bir çox 

dəyişikliklər  məktəblərə də öz təsirini göstərmişdir. 

Şagirdyönümlülük, inteqrativlik, tələbyönümlülük, fərdilik kimi prinsiplər 

mühüm əhəmiyyət kəsb etməyə başlamışdır. Bunun nəticəsində yeni tədris 

metodlarına ehtiyac duyulurdu. Tələb olunmuş yeni tədris metodları: 

 Bilik qazanmaq zamanı təhsilalanlarda aktiv, təşəbbüskar bir mövqe 

formalaşdırmalı; 

 Təhsilalanların maraqlarını müəyyənləşdirməli  və onları bu istiqamətdə 

öyrənməyə istiqamətləndirməli; 

 Təhsil biliklərlə yanaşı qabiliyyətləri də inkişaf etdirə bilməlidir. 

Layihələr metodu öyrənmə proseslərində xüsusi ayrılmaz bir hissəni təşkil 

edir. Bu metod yeni deyil, əvvəllər  dünya təcrübəsində istifadə edilmişdir. 

Layihələr metodu təhsilalanlarda   idrakın inkişafına, fikirlərini çəkinmədən 

müstəqil şəkildə ifadə etməsinə, qarşılıqlı əməkdaşlıq şəraitində çalışmaq 

bacarığına, problemi həlletmə bacarığına,yaradıcı, yəni kreativ təfəkkürün  

inkişafına, kommunikasiya bacarığına, informasiya kommunikasiya 

texnologiyalarından  istifadə bacarığına yiyələnmələrində effektiv rol oynayır. 

Layihələr metodunda əsasən şagirdlər çalışırlar,axtarış aparırlar, problemin 

həll yolunu tapmağa səy göstərirlər. Lev Vıqotskinin sosial inkişaf nəzəriyyəsinə 

əsasən müəllim fasilitator rolunda çıxış  edir və təhsilalanlara istiqamət göstərir, 

onları yönəldir. 

Layihələr metodu mahiyyət etibarilə təhsilalanların əldə etdikləri bilik və 

bacarıqların real həyatda onlar üçün lazım olduğunu göstərməkdən ibarətdir. 

Təhsilalanlar üçün naməlum olan lakin,onlar üçün mühüm əhəmiyyətə malik olan, 

həyatdan götürülmüş problemin həllinə təhsilalanların malik olduğu və əldə 

edəcəyi biliklərdən istifadə etmək öyrədilir. Ən sonda şagirdlər nəticə əldə 

etməklə yanaşı həm problemi həll etmiş olurlar, həm də onu layihə formasında 

əks etdirmiş olurlar. Layihə hazırlayan zaman təhsilalanlar həm fərdi şəkildə, 

kiçik və ya böyük qruplar şəklində, həm də kollektivlə birgə çalışa bilərlər. 

Layihələr metodu bir sıra bacarıqlar tələb edir. Bunları aşağıdakılardan 

ibarətdir: 

 Biliklərə yiyələnmək bacarığı 

 Yüksək dünyagörüşünə sahib olmaq bacarığı 

 Əməkdaşlıq bacarığı 

 Ünsiyyət bacarığı 

 IKT -dən istifadə bacarığı 

 Kollektivlə birgə razılığa gələrək qərar qəbul etmək bacarığı və s. 

Layihələr  metodu XX əsrin 20-ci illərində ABŞ-da Con Djui və onun şagirdi 

Kill Patrin tərəfindən işlənmişdir. Bu metodla fəal təlim əsas şagirdin 

məqsədəuyğun fəaliyyəti ilə onun şəxsi maraqlarına uyğun qurulmuşdur. 

Metodun əsas mahiyyəti uşaqların əldə etdikləri biliklərin həyatda onlara 

lazım olmağını göstərməkdir [2]. 

Təhsilalanların müəyyən müddət ərzində axtarışlar apararaq, daha mürəkkəb 

problemlərə cavab tapmaqla əldə etdiklər bilik və bacarıqlar layihə vasitəsilə 

öyrənmə metodudur. 

Layihələr metodunu tətbiq etməzdən əvvəl, layihənin tipoloji 

xüsusiyyətlərini müəyyənləşdirərək aşağıdakıların nəzərə alınması təmin 

olunmalıdır. 

 Layihədə üstünllük təşkil edən fəaliyyət növləri: tədqiqatçılıq, yaradıcılıq, 

praktikyönümlülük, tanışedici – istiqamətləndirici cəhətlər və s. 

 Fəndaxili məzmunla bağlılıq: monolayihə, elmi biliklərin bir sahəsinə dair 

layihə, fənlərarası layihə; 

 Layihənin koordinasiyaedicilik xarakteri: müvafiqlik, yaxud mütəhərriklik, 

ciddilik, elastiklik və sərtlik, layihədə iştirak edənlərin təqlidçiliyi; 

 Layihənin həyata keçirilməsi zamanı tələb oluna biləcək əlaqələrin 

xarakteri: məktəbin, sinfin, şəhərin, ərazinin, ölkəni və başqa ölkələrin 

layihənin həyata keçirilməsində əlaqələrin nəzərə alınması 

 Layihənin həyata keçirilməsində tələb olunan işçilərin sayının əvvəlcədən 

müəyyən edilməsi 

 İştirakçılar tərəfindən layihənin tipoloji xüsusiyyətlərini nəzərə alaraq icra 

müddətinin dəqiqləşdirilməsi. [3] 

Adı çəkilən metod sabit bir problem ilə yekunlaşmır o həmçinin iki və 

yaxud üç problemdən ibarət ola bilər. Layihə problemi elə bir formada 

qoyulmalıdır ki, təhsilalanlara  istiqamət verən zaman elə verilməlidir ki,  

təhsilalanlar layihədə qoyulmuş problemi həll etməkdə ürəkli olsunlar, həvəs 

göstərsinlər. 

Yanaşma tərzinə görə ənənəvi yanaşma ilə layihə yanaşması arasında 

müqayisəli xüsusiyyətlər vardır. 

Ənənəvi yanaşmanın əsas məqsədi təhsilalanlarda bilik, bacarıq və 

vərdişlərin formalaşdırılması olduğu halda layihəli yanaşmanın məqsədi  

problemlərin sərbəst şəkildə qoyulması və nəticədə həll bacarığının 

inkişafıdır.Layihə metodu qrup ilə və ya kollektivlə təşkil edilə bilər. Produktiv, 

yəni yaradıcı fəaliyyət növü təhsilalanın mənimsədiyi  aparıcı fəaliyyət növüdür. 

Layihələrin növləri: 

 Praktikyönümlü layihə 

 Tədqiqat (axtarış)layihəsi 

 İnformasiya layihəsi 

 Oyun tərkibli layihə 

 Yaradıcılıq layihəsi. 

 

Layihənin nəticəsini təqdim edərkən planlardan, sxemlərdən, hesabatlatdan 

istifadə etmək olar. 

Nümunə olaraq, “Flüor yarımqrupu elementləri” mövzusunda  fərdi  şəkildə 

aparıla bilən tədqiqat  layihəsini  göstərə bilərik. 

Standart: 

4.1.1 Metallar və qeyri-metalların, onların birləşmələrinin, sadə 

birləşmələrin  tətbiqini və həyatda rolunu şərh edir. 

4.2.1 Metallar və qeyri-metallar, onların birləşmələrinin ətraf mühiti 

çirkləndirməsi, onun aradan qaldırılması yollarını izah edir, referat hazırlayır. 

Təlim nəticəsi 

Halogenlər, hidrogen halogenidlərin və onların birləşmələrinin tətbiqini və 

həyatda rolunu şərh edir. 

Halogenlər, hidrogen halogenidlərin və onların birləşmələrinin ətraf mühiti 

çirkləndirməsi və onun aradan qaldırılması yollarını şərh edir. 

Hazırlıq: 

 Dərslikdə səh. 65-dəki “Hidrogen – xlorid və xlorid turşusu mövzusu” 

mövzusu ilə tanış olmaq; 

 Dərslikdə səh. 68-dəki “Halogenlərin müqayisəli xarakteristikası” 

mövzusu ilə tanış olmaq 

Tədqiqat sualı: 

 Məqsəd nədir? 

 Hidrogen halogenidlər və ya halogenli birləşmələrin çatışmazlığı nə ilə 

nəticələnə bilər? 

Təhsilalanlara eyni mövzunu araşdırmaq və ona əsasən layihə hazırlanması  

tapşırılır. 

Təhsilalanın  təqdim  edəcəyi  bu  layihədə flüor yarımqrupu elementlərinin 

və onların birləşmələrinin, həmçinin  hidrogen halogenidlərinin insan  orqanizmi 

üçün əhəmiyyəti, brom birləşmələrinin  orqanizmə göstərdiyi təsir, bromun, 

yodun  insan orqanizmində çatışmazlığının  hansı tip  xəstəliklərin yaranmasına  

səbəb olduğu öyrənilmişdir. 

Təhsilalan öz tədqiqatında  hidrogen halogenidlərdən HCl-in  insan 

orqanizmində rolunun nədən ibarət olduğunu   qeyd etmişdir. Yodun insan 

orqanizminə necə və həmçinin hansı qidalar  vasitəsilə  daxil ola bildiyini 

bildirmişdir. 

Layihədə halogenlərin insan orqanizminə təsiri haqqında məlumat verilərək, 

sübut edilir ki, flüor yarımqrupu elementlərindən flüor birləşməsi stomatologiyada 

diş məcunlarının hazırlanmasında, brom və yoddan farmakologiyada istifadə 

edilir. 

Layihənin aktuallığını – xlorlu peptisidlərin, karbonxlorflüoridlərin, 

hidrogen xloridin ekoloji cəhətdən vurduğu ziyan, həmçinin xlor  flüor   üzvlü 

karbohidrogenlərin, yəni freonların bütün bəşəriyyət üçün mühüm olan ozon 

qatına təsirinin müzakirəsi,  onun quruluşunun, xassələrinin, tətbiq sahələrinin   

nəzərdən  keçirilməsi təşkil edir. 

Məqsəd – halogenlər və onların birləşmələri əsasında freonlar, təbiətdə və insan 

üçün zərərləri haqqında müxtəlif təsəvvürləri təqdim etməkdir. 

Layihənin məzmunu halogenidlərin, halogenli birləşmələrin həm  

əhəmiyyəti, həm də zərərləri, fiziki kimyəvi xassələri,  mövcudluğu  haqqında 

məlumatlardan ibarətdir. 

Tədqiqat işinin nəticəsində bildirilir ki, 

Halogenlərin NaBr və KBr birləşmələri əsəb sisteminin sakitləşdirilməsi 

üçün təbabətdə istifadə edilir. 

Yod zob xəstəliyinin müalicəsində istifadə edilir, orqanizmdə yod çatışmazlı 

nəticəsində yaddaş zəifləməsi, saç tökülməsi kimi bir sıra problemlər yaradır 

.Su,hava,qida vasitəsilə orqanizmə daxil olur. Kahı, feyxoa, qoz kimi bir sıra 

qidaların tərkibinə daxildir. 

Hidrogen xlorid (HCl) qida ilə birlikdə mədəyə daxil olan 

mikroorqanizmləri məhv edir. Xlorun natrium duzundan (NaCl) çox istifadə 

edilərsə insanda ürək-damar xəstəliyini yaradar. Bununla yanaşı, o, həmçinin 

maddələr mübadiləsinə də pis təsir göstərər. 

Soyuducu qurğularında, kondisionerlərin tərkibində rəngsiz, iysiz qaz və 

maye halında  olan freonların fotoliz məhsullarının ozonla qarşılıqlı təsiri 

nəticəsində ozon qatında dəliklər yaranır. Ozon qatının az miqdarda dağılması 

bədxassəli melanoma, yəni dəri xərçənginin  inkişafına səbəb olur. Ozon qatının 

dağılması atmosferdə karbon dioksidin  çoxalmasına gətirir və bu da iqlim 

dəyişilməsinə, temperaturun artmasına, qlobal istiləşməyə səbəb olur. 

Freonlar az uçucu olduğundan dərman maddələrinin, alov söndürən 

qarışıqların hazırlanmasında istifadə edilir və s. 

Layihə fəaliyyəti zamanı  əldə etdiyimiz nəticələr aşağıdakılardan ibarətdir: 

- Layihə işi zamanı təhsilalanların kimya fənninə qarşı marağı artır 

- Dərslər yaradıcı və  aktıv keçir; 

- Təhsilalanlar İKT vasitələrindən istifadə edərək yeni məlumatlar 

öyrənməyə çalışırlar 

Qiymətləndirmə layihəhazırlama meyarına görə aparılır 

 

Səviyyə 1 Səviyyə 2 Səviyyə 3 Səviyyə 4 

Halogenlər,hidrog

en halogenidlər 

və onların 

birləşmələrinə 

dair müəllimin 

köməyi ilə layihə 

hazırlayır 

Halogenlər, 

hidrogen 

halogenidlət və 

onların 

birləşmələrinə 

dair layihəni 

çətinliklə 

hazırlayır 

Halogenlər, 

hidrogen 

halogenidlər və 

onların 

birləşmələrinə 

dair layihəni 

sərbəst şəkildə 

hazırlayır 

Halogenlər, 

hidrogen 

halogenidlər və 

onların 

birləşmələrinə 

dair layihəni 

faktlara 

əsaslanaraq 

hazırlayır 

 

 

İstifadə edilmiş ədəbiyyat: 

 
1. F.Əliyeva, Ü.Məmmədova. Müasir 

təlim texnologiyaları. Bakı. 2015. 

2. Akif Nəzərov “Müasir təlim 

texnologiyaları (Mühazirə 

xülasələri), Dərs vəsaiti.  ADPU 

nəşriyyatı, Bakı. 2012. 

3. A.O.Mehrabov. Azərbaycan 

təhsilinin müasir problemləri. Bakı: 

Mütərcim. 2007. 

4. Kərimov Y.Ş Təlim metodları. Bakı: 

Nasir. 2007. 

5. Mehrabov A. Layihələr metodu: 

mahiyyəti və tətbiqi xüsusiyyətləri // 

Azərbaycan məktəbi. 2007. No.3. 

 

 



Kimya məktəbdə 

 

29 

Г.В. Шадлинская, Р.Р. Гараева 

B Изучении действия   галогенсодержащих соединений на  окружающую  среду 

и организм человека применение метода проектов 

 

РЕЗЮМЕ 

 

B статье представляется информация, об использованных в обучении химии 

технологиях, методах обучения, об одном из этих методов – методе проектов, 

умениях, сформированных у учащихся при применении данного метода, видах 

проектов, об их типологических свойствах. Также представляется информация о 

воздействии, пользе и вреде на человеческий организм галогенов, водород 

галогенидов, галогенидных соединений. 

 

 

Ключевые слова: педагогические технологии, проект, метод, галоген, 

исследование, фреон,  окружающая среда. 

 

 

 

G.V Shadlinskaya, R.R. Garayeva 

In Studying  the effect of halogen- containing compounds on the  environment and 

the human body application of the project method 

 

SUMMARY 

 

The article provides  information about the technologies   used in teaching  

chemistry, teaching methods, about  one of these methods - the  project method, the skills 

formed by students when using   this  method, types of projects, and their typological  

properties. Information is also provided on the    effects, benefits  and harms of halogens, 

hydrogen halides, and halide compounds on the human body. 

